
Товуқнинг катагидай кулбаларда яшаган ота-оналаримиз... бузуқ
ҳаволарда, зах ва зимистон ҳужраларда намоз ўқирдилар. Совуқларда
узоқлардаги жилғаларга бориб, таҳорат қилиб келар, қаерда бўлсалар
ҳам, намозларини вақтида адо этар эдилар, қазо қилмасдилар. Ҳозирги
вақтда баҳаво уйларда яшайдиганлар, уст-бошлари бутлар, таҳоратга
қулай иссиқ-совуқ сувга эга кишилар намозга бепарволик қилсалар, узрли
эмаслар.


